
AEU-2
NAPPARSIMASIMAGAANNI KALAALLISUT ALLATTARIARSORLUNI 
MISILITSISSUT JANUAARI 2016/GRØNLANDSK SKRIFTLIG SYGE 
FREMSTILLING JANUAR 2016

Piffissami nal. ak./Tidspunkt.:   
Eqimattani oqaloqatigiinneq / Samtalerunde kl. 9.00 – 9.30
Kisimiilluni allaaserisaqarneq / Individuel besvarelse 9.45 – 12.00 

Ulloq misilitsiffik/Dato: 
Tallimanngorneq / fredag den 15. januar 2016

Ikiuutitut atorneqarsinnaasut / Hjælpemidler:
Oqaatsit
Ordbogen/Oqaasersiuut
Taaguusersuutit
Oqaasersiorfik

Misilitsinnerup sivisussusaa / Varighed: 
Akunnerit pingasut / 3 timer

Atuartup aqqa / Elevens navn:

Cpr. nr. : 

Piareersarfik:

Nakkutilliisup atsiornera / Prøvevagtens navn: 

Piffissaq tunniussiffik / Tidspunkt for aflevering: 

TOQQAGASSAQ 1
”Kontot sinneqartooruteqartalersiguk” 

KONTOT SINNEQARTOORUTEQARTALERSIGUK
Illit nammineq nalunavianngilat kontonni unin-
ngasuutitit sisoraatinik tinngallattaartartumit 
Garmisch-Partenkirchimit sukkanerusumik 
nungukkiartupallattartut. Anu Unap Grønlands-
BANKi aperaa, qanoq iliorluni ilinniagaqarnersiu-
tit ilinniarnermiluunniit akissarsiat sivisuneru-
sumik nungunnaveersaarneqarsinnaanersut. 
Aajukulu siunnersuutit pitsaasut aqqanillit.
 

1. MISSINGERSUUSIORIT                       
Isertitatit pingaartumik aningaarsartuutit 
pitsaanerusumik aqukkit. Qaammatit tamaasa 
qanoq ineqarnermut, inuussutissannut, atisanut allanullu aningaasartuuteqartarnerlutit allattukkit. Missingersuutinik 
allattuiffisaq Netbankimiittoq atorsinnaavat.

2. AKILIUT, VISA/DANKORT IMALUUNNIIT MASTERCARD ATORTARUK.              
Tamatigut korti atorlugu akiliisarit. Kontomi nikerarnerit misissortakkit, taamaaliornikkut atuinerit pitsaanerusumik 
malinnaaffigisinnaavat.

3.SIPPUINAVEERSAARIT                          
Sippuineq hundrede kroninik arlalinnik naleqartarpoq, taamaattumik kortitit nakkutigeqqissaakkit. Infoservicemul-
luunniit ilanngussinnaavutit. Nutaraq-kundeuguit tassani ilaasortaaneq akeqanngilaq.

4. PISIASSATIT PILERSAARUSIORTAKKIT 
Aalajangersaruk sapaatip-akunneranut aningaasat qanoq amerlatigisut inuussutissanut, tunissutissanut allanullu ator-
tassanerlugit. Pisiassatit pilersaarusiortakkit allattorsimasatillu kisiisa pisaarisakkit. Ajornanngippat Kalaaliaqqami 
pisisarit, kalaalimerngit pisiassat tassani akikinnerugajuttarput.

5. NAMMINEQ NERISASSIORTARIT 
Kissartuerniarfinnukartarnak nammineq nerisassiortarit. Pisiniarnallu nammineq taqualiortarit.

6. ATOQQIISARNEQ PITSASSUUVOQ 
Pequtinik, atisanik elektronikinillu atornikunik pisisarit, taava aningaasarpassuarnik atuinngikkaluarlutit kissaatigi-
satit pisassavatit. Netti, ugeaviisit nivinngaaviillu alakkallattaartakkit.

7. ILINNIARTUTUT SULIFFEQARIT 
Nukissaqarfigigukku ilinniarnerpit saniatigut suliffeqarlutit kontot aningaasanik immerluarnerusarsinnaavat.

8. TUNISSUTISIASSANIK ANGISUUNIK KISSAATEQARTARIT                                   
Inuuinnut juullimullu tunissutisiassanik angisuunik kissaateqartarit imaluunniit aningaasanik kissaateqartarit,  
perusutannut aningaasanik sipaarniassagavit.

9. AKEQANNGITSUNIK  ATORLUAASARIT 
Neqeroorutinik akeqanngitsunik ujaasisarit, soorlu atuakkanik atorniartarfimmi, kulturip illorsuani katersortarfimmi-
luunniit, timersornikkut iliuuseqarfinni assigisaannilu.

10. ANINGAASARTUUTIT ILIMAGERIINNGISAT                                                         
Qaammatit tamaasa aningaasaminernik opsparingskontomut ilisisarit, taava atisatit qalaattoorsimallugit eqitsit-
tooraluarukkit imaluunniit mobilit anartarfimmut nakkaasooraluarukku qeqqiinnartariaqassanngilatit. 

11.  SILLIMMASERSIMAGIT               
Angajoqqaanni najugaqanngikkaluarlutit imaassinnaavoq  angajoqqaavit pigisanut sillimmasersimanerat atorsinnaa-
git. Taamaanngippat nammineq sillimmasersimanissat eqqaamasariatarpat.  Pc tillinneqarsimasoq nammineq taarser-
niassagukku akisussaqimmat.

Tingusiffik: ANU UNA nr. 11. december 2012

TOQQAGASSAQ 1-IMI SULIASSAQ 1
• Aningaasaatinut tunngatillugu missingersuusiortarneq qanoq isumaqarfigaajuk? 

TOQQAGASSAQ 1-IMI SULIASSAQ 2
• Qaammammut aningaasaatinnik atuinissarnut missingersuusiorit.

TOQQAGASSAQ 2: 

”ILINNIARTUT ILEQQAARNISSAMUT KAAMMATTORNEQARPUT”
26. august 2014 · KNR.gl  Mads Lyngemit

Air Greenlandip Grønlandsbankenillu isumaqatigiissusiornerisigut ilinniartut paasisassarsiorlutik ajornannginneru-
sumik akikinnerusumillu angalasinnaalissapput, tassami siuningaaniit pilersaarusiorlutillu aningaasanik ileqqaartut 
iluanaarutissaalerput.
 
Ilinniartut atuartullu paasisassarsiorlutik angalanissamut siuningaanniit pilersaarusiortut aningaasanillu ileqqaartut 
iluanaarutissaqarput, Air Greenlandip Grønlandsbankenillu nalunaarutigaat. 
- Inuusuttut nunarsuarmut angalallutik isumassarsisinneqartarnerisa pingaaruteqassusaa ilisimavarput, Grønlands-
bankimi allaffissornikkut ingerlatsinermi pisortaq Carsten Th. Pedersen oqarpoq. 
Grønlandsbanken aamma Air Greenlandi Kalaallit Nunaanni atuarfinni ilinniarfinnilu atuartunut ilinniartunullu anner-
tuumik akikillisaavoq:
- Meeqqat inuusuttullu klassimi atuaqatitik peqatigalugit paasisassarsiorsinnaasut amerlanerulernissaannut 
peqataarusuppugut, Air Greenlandimi niuernermik ataqatigiissaarisoq Christian Keldsen oqarpoq. 

Ileqqaarnissamut ilinniarneq             
Sisimiuniit Københavnimut siumut utimullu akikinnermi 5200 koruuninik akiliilluni angalasoqarsinnaavoq, Air Green-
landimili akikillisaaneq Nunatta iluani Københavnimut Keflavikimut Iqalunnullu angalanermut atuuppoq.
Grønlandsbankenimilu ileqqaarneq iluaqutissaqarpoq.
- Ileqqaarneq imminut akilersinnaavoq. Atuartunut ilinniartunullu angajoqqaanut atuarfinnullu oqariartuuterput taama 
ersaritsigaaq. Uagullu pilersaarusiorneq piffissaagallartillugu eqqortumik iliorneq iluanaarutaasumik ernialiinikkut 
akissarsisitsinissaq nuannaarutigeqaarput, Carsten TH. Pedersen oqarpoq.
Ukioq ataaseq ukiulluunniit marluk qaangiuppata aatsaat paasisassarsiorluni angalanissamut pilersaarusiorussi, Air 
Greenlandip timmisartuutaanut ilaanissamut bilitsinik aalajangersimasunik akilinnik aallarnissarlu qaammammik 
ataatsimik sioqqullugu akiligassanik aamma pissarsisoqarsinnaassaaq.
Ikummatissanulli mittarfimmullu akitsuutit allannguuteqarsinnaanerat aallaavigalugu akinik allannguisinnaanissaq 
isumaqatigiissusiortut imminnut pisinnaatipput.

TOQQAGASSAQ 2-MI SULIASSAQ 1
• Air Greenlandip Grønlandsbankillu atuartunut ilinniartunullu kaammattuutaa isummerfigiuk.

TOQQAGASSAQ 2-MI SULIASSAQ 2
• Atuaqatitillu nunamut allamut paasisassarsiorlusi angalanissarsi takorluukkersaarutigalu allaaseriuk.

